                                                              И ходаем, чиксез  канәгать мин -                                                                                                    
                                                                 Шундый сизгер күңел биргәнсең!                    

                                                              Һәркайсының хәлен аңлый беләм,,
        Һәркайсының җанын саклый беләм,
                                                                Шул яшәтә мине күрәмсең...

	Серле-серле,төрле –төрле итеп юллар,

  Җыелышып минем янга килгән куллар.

      Кем әйткән соң кирәк диеп?- кызык алар,

        Мине ал да, мине ал, дип сузылалар.

   Бар арада: туган илен сатканы да,

Туганының йөрәгенә атканы да,

       Менә бүген сугыш уты кабызмакчы

     Булып, чакма өргәсендә ятканы да.

   Бар арада: көчле куллар,таза куллар,

   Башсызлыкка бирелеп китеп азган куллар,

   Озын куллар,кыска куллар,оста куллар,

   Иптәшенә яшерен  яла язган куллар.

       Арада күп-назлый,сөя белгәннәре,

       Кеше йөрәген уч төбендә йөрткәннәре;

 Алар көчсез, алар зәгыйфь булсалар да,

Хөрмәтем һәм  ышанычым зур аларга.

    Мине ал да,мине ал, дип сузылалар,

    Минекеме булам диеп кызыгалар;

    Куллар бик күп- миңа кирәк ике генә:

    Кайсын?- диеп килдем әнкәй хөкеменә.

Әйтте әнкәй: улым,куллар бар да уңган,

Изге эшләр башкарырга алар туган;

Үтәр алар акылың ни боермасын,-

Тик-акылың вөҗданыңнан аермасын.



Фома урта гомуми белем бирү  мәктәбе














